W Semasa menanam, tabur baja N:P205:K20
15:15:15 sebanyak lebih kurang 250 g (5/7 tin
susu) bagi setiap batas di dalam alur-alur yang
dibuat di antara baris-baris pokok dan kemudian
timbus dengan tanah.

® Di minggu ke-3, 6 dan 9, tabur baja N:P20s:K20
15:15:15 dengan cara yang sama sebanyak lebih
kurang 200 g (3/4 tin susu) bagi setiap batas
sekali tabur,

® Kadar dan Cara Pembajaan Untuk Tanaman Ratun

Selepas hasil-hasil dipungut, pokok-pokok yang
tinggal perlulah dibaja supaya cepat membesar dan
membentuk daun-daun baru, Kadar baja boleh dicuba
seperti berikut:-

m Selepas memunqut hasil, tabur baja sebanyak
lebih kurang 200 g (3/4 tin susu) bagi setiap
batas.

B Taburkan baja dengan kadar yang sama seperti
di atas di minggu ke-3.

Merumput

Rumpai yang tumbuh di kawasan tanaman perlu
dibersinkan supaya hasil tidak merosot. Rumpai
bukan sahaja bersaing dengan ftanaman untuk
mendapatkan zat makanan, air dan ruang tetapi juga
ia menjadi perumah kepada musuh dan penyakit.
Gunakan cangkul atau cabut dengan tangan.

Mengawal Musuh dan Penyakit

Selom tidak mempunyai banyak musuh dan penyakit.
Bagaimanapun penyakit yang didapati menyerang ialah
penyakit kulat Jelaga (Seoty mould) yang disebabkan oleh
kulat Asteridiella sp. Kerosakannya tidaklah teruk dan
pengawalan dengan racun kulat tidaklah perlu.

Belalang dan kumbang daun didapati memakan daunnya
tetapi serangan serangga ini tidaklah teruk.

MEMUNGUT HASIL

Selom boleh dipungut hasilnya lebih kurang 3 atau 4
bulan selepas menanam. Potong batangnya dengan
menggunakan pisau yang tajam. Tunas-tunas baru akan
tumbuh selepas dipotong.

Hasil seterusnya boleh dipungut 4 hingga 6 minggu
kemudian,

